ЎЗБЕКИСТОН  РЕСПУБЛИКАСИ  НОМИДАН

Ҳ У К М 

2022 йил март ойининг 15 куни жиноят ишлари бўйича Олмалиқ шаҳар суди, ўз биносида, раислик қилувчи судья: Б.Жўрабеков, судья ёрдамчиси - суд мажлиси баённомасини юритувчи Н.Бузурхонова, тарафлардан Олмалиқ шаҳар прокурорининг ёрдамчиси О.Ваққосов, судланувчи Д.Эргашев ва унинг адвокати А.Исакжановнинг иштирокида, Ўзбекистон Республикаси ЖКнинг 109-моддаси 2-қисми билан айб эълон қилинган Эргашев Дониёр Илхамовичга оид 1-1110-2203/102 сонли жиноят ишини кўриб чиқди, иш хужжатларига кўра: 
Эргашев Дониёр Илхамович - 22.06.1991 йилда Олмалиқ шаҳрида туғилган, миллати ўзбек, Ўзбекистон фуқароси, маълумоти ўрта-махсус, Олмалиқ КМК АЖ УЭС қорхонасида ишчи бўлиб ишлайди,  муқаддам судланмаган, Олмалиқ шаҳар, Мира тор кўчаси, 9-а-уйда яшайди, иш бўйича “муносиб хулқ атворда бўлиш тўғрисида тилхат” эхтиёт чораси қўлланилган, айблов далолатномаси нусхасини 01.02.2022 йилда олган.     

Суд, судланувчи ва жабрланувчининг қонуний вакили кўрсатувларини эшитиб, жиноят ишида тўпланган ҳужжатларни таҳлил қилиб, томонлар музокараси ҳамда судланувчининг музокара ҳамда охирги сўзини тинглаб, қуйидагиларни

А Н И Қ Л А Д И : 

Д.Эргашев 2021 йил 27 ноябрь куни соат 13-30 ларда ўзининг яшаш хонадонида турмуш ўртоғи Л.Дилмурадова (12.02.2022 йилда ўзининг жонига қасд қилиб вафот этган) билан ўзаро келишмовчилик натижасида жанжаллашиб қолиб, жанжал вақтида Д.Эргашев қўли билан Л.Дилмурадовани бир маротаба уриб қасддан тан жароҳати етказган. 

Суд тиббий экспертизасининг 2021 йил 17 декабрь кунидаги 2318-сонли хулосасига кўра фуқаро Дилмурадова Латофат Неьматулла қизида ўнг кўз пастки қовоғида қонталаш, тиббий ҳужжатларга кўра эса БМЁЖ, БМЧ каби тан жароҳатлари аниқланган бўлиб, ушбу тан жароҳати соғлиқни қисқа муддатга бузилишига олиб келган енгли тан жароҳатлари тоифасига киришлиги кўрсатилган.

Судланувчи Д.Эргашев, айбига тўлиқ иқрор бўлиб, 2021 йил июнь ойида биринчи турмуши ўхшамаганлиги сабабли, Дилмурадова Латофат Неъматулла қизи билан танишиб, шу билан бирга шарьий никоҳ асосида яшай бошлаганлигини, турмуши давомида у билан бир неча маротаба келишмовчилик натижасида жанжаллашиб қолганлигини, лекин шунга қарамасдан у билан бирга яшашда давом этиб келаётганлигини, 2021 йил 27 ноябрь куни соат тахминан 13:30ларда у унинг телефонини яшириб қўйганлигини, у ундан телефони қаерда эканлигини, қайтариб беришини сўраганлигини, шу вақт дастлаб унга ёлғон гапириб, сўнгра телефони унда эканлигини айтганлигини, шу вақт жаҳли чиқиб кетиб, уни бир маротаба сўкиб юборганлигини, шу вақт у унга гап қайтариб, сўкинмаслигини айтиб ва уни сенсираб ташлаганлигини, шу вақт жахли чиқиб кетиб, унинг юзига бир маротаба кучли шапалоқ билан уриб юборганлигини, зарба натижасида у йиқилгани йўқлигини, фақатгина унинг кўзи кўкариб чиқиб, лекин соғлиғида ўзгариш бўлганлиги ва ўзини ёмон хис қилганлиги сабабли, уни 29 ноябрь куни Тошкент шаҳрига олиб бориб ва уни Тош.МИ шифохонасида кўрикдан ўтказиб, дори-дармонларини олиб бериб ва у билан бирга уйга қайтиб келганлигини, лекин шундан сўнг, у у билан бирга яшамаслигини айтиб, уйдан чиқиб кетганлигини, 2021 йил 27 ноябрь куни унинг турмуш ўртоғи Л.Дилмурадова билан ўртасида бўлган жанжал вақтида, уларнинг ёнида ҳеч ким бўлмаганлигини,  хозирда қилган ишидан пушаймон эканини айтиб кўрсатма берди.   
Суд мажлисида судланувчи Д.Эргашев  айбига тўлиқ иқрор бўлсада, унинг айби қуйидаги далиллар билан ўз тасдиғини тўлиқ топган.  

Жабрланувчининг қонуний вакили Е.Раимқулова, Дилмурадова Латофат Неъматулла қизи уни бўлишлигини, қизи 2022 йил 12 февраль куни ўз жонига қасд қилиб ўзини осиб қўйганлигини, қизининг гапидан 2021 йил 27 ноябрь куни соат тахминан 13:30ларда овқат қилаётган вақтида, турмуш ўртоғи унинг ёнига келиб, қилаётган ишидан айб топиб, уни сўккаа бошлаганлигини, у унга сўкинмаслигини айтган вақтида, у бирдан унинг юзига икки маротаба мушти билан урганлигини, кейин натижасида ерга йиқилиб тушган вақтида, у унинг юзига оёғи билан тепиб, тан жароҳати етказиб ва бунинг натижасида қизимди соғлиғи ёмонлашиб, ўзини ёмон хис қилганлигини, турмуш ўртоғи уни шифокорга олиб бормаганлигини, орадан икки кун вақт ўтиб, шифохонага мурожаат қилганлигини, шифокорлар уни кўрикдан ўтказишиб, Тошкент шаҳрига жўнатишиб ва у ерга борган вақтида, шифокорлар унга бош мия чайқалиши, қон босими ва гайморит ташхисини қўйишганлигини, шундан сўнг, Олмалиқ шаҳрига қайтиб келганидан сўнг ҳам турмуш ўртоғи билан келиша олмаганидан сўнг, ИИБга ариза билан мурожаат қилганлигини ва ўша вақтдан бошлаб у уни уйида яшаганлигини, қизига етказилган тан жароҳатини даволатишини учун 3.100.000 сўм миқдорида моддий зарар кўрганлигини, судланувчига қонунда белгиланган тартибда жазо тайинлашни сўраб кўрсатма берди.   
Шунингдек унинг айби ариза, тушунтириш хатлари, юзлаштириш баённомалари, воқеа жойини кўздан кечириш баённомаси, сўроқ баённомалари ҳамда жиноят ишидаги мавжуд бўлган далиллар билан ўз тасдиғини топган деб ҳисоблайди.  
Суд судланувчи Д.Эргашевнинг қасддан содир этган жиноий ҳаракати қасддан баданга енгил тан жарохати етказиш белгиси бўйича ЖК 
109-моддасининг 2-қисми билан дастлабки тергов органи томонидан тўғри малакаланган деб ҳисоблайди.  

Суд Д.Эргашевга нисбатан жазо тайинлашда қонунийлик, инсонпарварлик, одиллик ва жавобгарликнинг муқаррарлиги принципларига қатъий амал қилган холда, жазо адолатли бўлиши ҳар бир ҳолатда индивидуал тайинланиши, жиноятнинг хусусияти ва ижтимоий хавфлилик даражасига, айбдорнинг шахсига, жазони енгиллаштирувчи ва оғирлаштирувчи ҳолатларга мувофиқ бўлиши керак” деган талабларига риоя қилиб, судланувчига жазо тайинлаш масаласини муҳокама қилишда содир қилинган жиноятнинг ижтимоий хавфли даражасини, қилмишидан пушаймонлигини, айбига тўлиқ иқрорлигини, жиноят содир этилиши сабаблари ва оқибатлари ўртасидаги сабабий боғланишларни, содир қилинган ҳаракатлар оғирлик даражасини, содир этилган жиноятнинг ижтимоий хавфлилик даражасини, унинг шахсини, оилавий аҳволини инобатга олиб у айбдор деб топилган модда санкцияси доирасида жазо тайинлашни, жабрланувчига жиноят натижасида етказилган моддий ва маънавий зарарни ундириш масаласида фуқаролик ишлари бўйича судга мурожаат қилиш ҳуқуқи борлигини тушунтиришни лозим топади. 
Ўзбекистон Республикаси ЖПКнинг 454-457, 462, 463, 465-468, 471, 472, 473-моддаларига амал қилиб, суд 
Ҳ  У  К  М     Қ  И  Л  А  Д  И : 
Эргашев Дониёр Илхамович - Ўзбекистон Республикаси ЖК 
109-моддаси 2-қисми билан айбдор деб топилсин ва ушбу моддага асосан ҳар ойлик иш ҳақининг 20 фоизини давлат фойдасига ундириб бориш шарти билан 2 йил аҳлоқ қтузатиш ишлари жазоси тайинлансин.
Жазо маҳкумнинг яшаш жойидаги мазкур жазо ижросини назорат қилувчи органлар белгилаб берадиган жойларда ўтаттирилсин. 

Жазо муддати жазони ўташ учун юборилган жойда иш бошлаган кундан бошлаб хисоблансин. 

Жазо ижросини назорат қилиш маҳкумнинг яшаш жойидаги ИИБ зиммасига юклатилсин. 

Д.Эргашевага нисбатан танланган “муносиб хулқ атворда бўлиш тўғрисидаги тилхат” эхтиёт чораси ҳукм қонуний кучга киргач бекор қилинсин. 

Жабрланувчининг қонуний вакили Раимқулова Элмира Худайбердиевнага жиноят натижасида етказилган моддий ва маънавий зарарни ундириш масаласида фуқаролик ишлари бўйича судга мурожаат қилиш ҳуқуқи борлиги тушунтирилсин. 

Ҳукмдан норози тарафлар ҳукм эълон қилинган кундан бошлаб, судланувчи ва жабрланувчининг қонуний вакилига ҳукм нусхасини олган кундан бошлаб, йигирма сутка ичида Тошкент вилоят судининг жиноят ишлари бўйича судлов ҳайъатига апелляция тартибида шикоят бериш ёки протест билдиришга ҳақлидирлар.

Раислик қилувчи:

